
Annotatsiya: Inson nihoyatda murakkab, kо‘p qirrali va kо‘p о‘lchamli 

mavjudot bо‘lib, uning mohiyatini anglash yuzasidan turli qarashlar ilgari surib 

kelinmoqda. Sharq falsafasi tarixida ham inson va ta’lim bosh mavzulardan biri 

bо‘lib kelgan. Mazkur maqolada inson kamolotida ta’limning o’rni xususida yoritib 

beriladi. Foydalanilgan adabiyotlar ro’xatida maqola mualliflaridan birini shu 

kungacha nashir etilgan maqolalar (https://scholar.google.comda ko’rish mumkin) 

ro’yxati berildi. 

Kalit so’zlar: ta’lim, tarbiya, inson, barkamollik, komillik, ilm, tafakkur. 

 

Inson kamolotga yolgʻiz oʻzi erisha olmaydi. U boshqalar bilan aloqada boʻlish, 

ularning koʻmagi yoki munosabatlariga muhtoj boʻladi. Bunga taʼlim-tarbiyani toʻgʻri 

yoʻlga qoʻyish orqali ham erishish mumkin. Chunki maqsadga muvofiq amalga 

oshirilgan taʼlim-tarbiya insonni ham aqliy, ham axloqiy jihatdan kamolga yetkazadi. 

Natijada inson tabiat va jamiyat qonun-qoidalarini toʻgʻri bilib oladi, hayotda toʻgʻri 

yoʻl tutadi, boshqalar bilan yaxshi munosabatda boʻladi. Komil insonni shakllantirish 

tarbiyaning bir butun, yaxlit ikki yoʻnalishi ekanligiga urgʻu beradi. 

Masalan, Forobiy falsafasida inson butun borliq taraqqiyotining mahsuli sifatida 

izohlanadi. Mutafakkir insoning barcha olijanob fazilatlari ilm tufayli ekanligini, inson 

hayotining mazmuni-baxtli bо„lish va baxtli qilishga intilish, bunga esa faqat ilm va 

ma‟rifat orqali erishish mumkinligini kо„rsatdi. Beruniy va Ibn Sino insonning boshqa 

mavjudotlardan ustunligi aql va tafakkur tufayli ekanligini isbotlashga harakat 

qildilar. Abu Homid G„azzoliy insonning boshqa mavjudotlardan ustunligi aqlda 

emas, balki inson qalbida ekanligini kо„rsatdi.Ulug„ mutasavvuf Abduholiq 

G„ijduvoniy insonni “kichik olam” deb hisoblagan. 

Avloniyning fikricha, odam tugʻilishidan yomon xulq bilan tugʻilmaydi. Muayyan 

bir sharoitda yomon tarbiya natijasida ularda yomon xulq paydo boʻladi va 

shakllanib boradi. Insondagi qobiliyatni kamolga yetkazish tarbiya bilan amalga 

oshadi. Agar inson yaxshi tarbiya topib, yomon xulqlardan saqlansa, goʻzal 

xulqlarga odatlanib, voyaga yetsa, u barchaning hurmati va eʼtiboriga sazavor 

boʻladi. Aksincha boʻlsa, har qanday buzuq ishlarni qiladigan, nodon, johil, yovuz bir 

odam boʻlib yetishadi. 

Hayot gо„zaldir, - deydilar shoir va mutafakkirlar, lekin hayot inson bilan 

gо„zaldir. Inson gо„zalligini belgilovchi asosiy mezon uning ma‟naviyligi, ya‟ni ahloq 

va odobi hisoblanadi. О„zbek xalqining “Inson odobi bilan gо„zal” degan maqolining 

mohiyatida chuqur falsafiy ma‟no yotadi. 

Konfusiy insonni о„z mohiyatini ma‟naviy-ahloqiy fazilatlari va kamoloti orqali 

namoyon etadigan jonzot sifatida talqin etadi. U insonning insonligi о„zidagi har 

qanday tabiiy ehtiyoj, his va tuyg„uni ma‟naviylikka bо„ysundira olishidir. Faqat 

insondagi ma‟naviy mas‟ullik ularga nima qilish keragu, nima qilish kerakmasligini 

о„rgatadi. Shu jihatdan qaraganda insondagi ma‟naviylik inson va insonlar 

faoliyatiga maqsad, yо„nalish va mazmun beradigan omildir. 

G„arb ilmida esa insonga, asosan biologik mavjudot, tabiatdagi evolyutsion 

о„zgarishlarning mahsuli deb qaraldi. 

Inson tushunchasiga aniq ta‟rif berish uchun uni boshqa biologik 

mavjudotlardan ajratib turuvchi eng muhim xususiyatlarini aniqlash zarur. Bular 

qatoriga quyidagilar kiradi. Inson eng avvalo boshqa mavjudotlardan о„zining 

xotirasi, tafakkuri, tili borligi bilan ajralib turadi. Boshqa mavjudotlardan insonning 

tub sifatiy farqini ifodalovchi xususiyatlardan yana biri uning о„z amaliy faoliyatini 

tartibga sola bilishidir. Shuningdek, inson о„z turmushi uchun zarur bо„lgan moddiy 

va ma‟naviy boyliklarni ishlab chiqarish, yaratish malakasiga ega ekanligi ham ana 

shunday xususiyatlardan biri hisoblanadi. Inson hayotida mehnat asosiy rol 

о„ynaydi. Mehnat tufayli inson о„zi yashayotgan tabiatga ta‟sir etadi, uni о„zgartiradi, 

moddiy va ma‟naviy boyliklarni yaratadi. Amerikalik olim B.Franklin “Inson mehnat 

qurollarini yaratuvchi jonzotdir”, deb ta‟riflagan. 

Inson ta‟lim-tarbiya, mehnat, о„zaro muloqot jarayonida ijtimoiy tajriba, bilim, 

turli munosabatlar, ahloqiy-ma‟naviy meyorlar, siyosiy qarashlar ta‟siri ostida 

faoliyat yuritadi, ularni о„zlashtiradi va shu jarayonda asta-sekin ijtimoiylashib 

boradi, ya‟ni shaxs bо„lib shakllanadi. Natijada insonda irsiy bо„lmagan yangicha 

fazilatlar paydo bо„ladi. U yaratuvchan mavjudot sifatida faoliyat kо„rsata boshlaydi. 

Alisher Navoiy asarlarida komil inson muammosi markaziy oʻrinni egallaydi va 

oʻz orzusidagi yetuk shaxsni asarlarining qahramonlari timsolida gavdalantirishga 

urinadi. U komil inson aqlli, axloqli, bilimli, ijodkor, qobiliyatli, dono, kamtar, 

insonparvar, saxovatli, sabr-qanoatli, adolatli, muruvvatli, sogʻlom, jismonan 

baquvvat, mard va jasur boʻlishi lozimligini taʼkidlaydi. 

Shuningdek, ilm oʻrganish mashaqqatli yumush boʻlib, uni oʻrganishda ayrim 

qiyinchiliklarni yengib oʻtishga toʻgʻri kelishi, bu yoʻlda chidamli, qanoatli, bardoshli 

boʻlish orqaligina mukammal bilimga ega boʻlish mumkinligini uqtiradi. 

Husain Voiz Koshifiyning uqtirishicha, insonni taʼlim-tarbiya orqali qayta 

tarbiyalash, aqliy qobiliyatini oʻstirish mumkin. U oʻzining pedagogik qarashlarida 

bolalarda mustaqil fikrlash qobiliyatini oʻstirish masalasiga alohida eʼtibor beradi. 

Ota-onalar, muallimlardan bu masalaga jiddiy yondashishlarini talab etadi. Bunda 

oilaviy hamda tashqi muhit muhim oʻrin tutadi. Bolaning toʻgʻri soʻzli, vaʼdaga 

vafodor, yaxshi xulqli boʻlib tarbiyalanishida ichki va tashqi muhitning ahamiyati 

katta. 

Mirzo Ulugʻbek Markaziy Osiyo xalqlari ilm-fani va madaniyatini jahon 

miqyosiga olib chiqqan, pedagogik fikr taraqqiyotiga munosib hissa qoʻshgan ulugʻ 

siymolardan biri. U avvalo yosh avlodning aqliy va maʼrifiy tarbiyasiga katta 

ahamiyat berib, ularni dunyoviy bilimlarni egallashga daʼvat etadi. Faqat rivojlangan 

fan va madaniyat inson tafakkurining kamol topishini taʼminlashiga ishonadi. 

Allomaning uqtirishicha, bolaning bilim olishga boʻlgan qiziqishi, havasini oshirishda 

u tarbiyalanayotgan muhit muhim oʻrin egallaydi. Oilada ota-ona ayniqsa, oʻqimishli 

ota-ona oʻz farzandlarining haqiqiy inson boʻlib kamol topishiga alohida eʼtibor 

berishi lozim. 

